
CYNGOR SIR YNYS MÔN 

Adroddiad i: Pwyllgor Gwaith 

Dyddiad: 26 Tachwedd 2018 

Pwnc: Pecyn Maethu ar gyfer Gofalwyr Maeth yr Awdurdod Lleol 

Aelod(au) Portffolio: Y Cynghorydd Llinos Medi 

Pennaeth Gwasanaeth: Fôn Roberts, Pennaeth Gwasanaethau Plant a Theuluoedd 

Awdur yr Adroddiad: 
 
Rhif Ffôn: 
E-bost: 

Elin Williams, Rheolwr y Rhaglen Drawsnewid, Gwasanaethau 
plant a Theuluoedd 
01248 751813 
ElinWilliams@ynysmon.gov.uk  

Aelodau Lleol:  Mae’n berthnasol i’r holl Aelodau 

 

A – Argymhelliad/Argymhellion a Rheswm/Rhesymau 

Cefndir 

Mae’r Cyngor yn ceisio recriwtio a dal gafael mewn mwy o Ofalwyr Maeth fel bod mwy o 

leoliadau ar gael i gwrdd â’r galw cynyddol am leoliadau ar gyfer plant sy’n derbyn gofal. Ar 

hyn o bryd, mae’r Cyngor mewn rhai enghreifftiau yn lleoli plant gyda Gofalwyr Maeth drwy 

asiantaethau preifat, ac o ganlyniad mae’r Cyngor yn talu premiwm oherwydd bod yna 

ddim digon o Ofalwyr Maeth ar rhestr y Cyngor i gwrdd â’r galw. Mae hyn yn golygu bod y 

lleoliadau’n ddrutach. Os gall y Cyngor gynnig pecyn mwy cystadleuol o ran lwfansau a 

buddion, rydym yn disgwyl y bydd yn haws recriwtio Gofalwyr Maeth ar gyfer y Cyngor a 

daw hyn ag arbedion.  

 

Er mwyn gwneud hyn, mae angen buddsoddiad fel y gellir darparu pecyn o fuddion mwy 

cynhwysfawr i Ofalwyr Maeth gan ystyried yr isod: 

 

 Cynyddu’r Lwfans Maethu; 

 Disgownt yn y Dreth Gyngor; 

 Cerdyn Aelodaeth am ddim ar gyfer Gwasanaethau Hamdden Ynys Môn; 

 Tocyn parcio am ddim gan y Cyngor. 

 

Cynyddu’r Lwfans Maethu 

Un o’r rhesymau pam fod Gofalwyr Maeth yn dewis maethu i asiantaethau preifat yw 

oherwydd bod yr asiantaethau hynny’n talu’n well. Mae’n anodd i’r Cyngor gystadlu yn 

erbyn y cyfraddau yma, ond drwy gynyddu’r Lwfans Maethu (ond nid yr elfen Taliad ar 

gyfer Sgiliau), dylai hyn ddenu mwy o Ofalwyr Maeth i faethu i’r Cyngor. Deuai hynny ag 

arbedion (gwelir y dadansoddiad isod).  

Isod, ceir dadansoddiad o’r costau yn seiliedig ar gynnydd o 10% yn y Lwfans Maethu (ond 

nid y Taliadau Am Sgiliau). Byddai hynny’n cynyddu’r gost flynyddol ar gyfer Gofalwyr 

Maeth cyfredol y Cyngor fel a ganlyn: 

 

Oedran 0-4 = 9 o blant x (10% x £175) x 52.14 = £8,212 

 

Oedran 5-10 = 24 o blant x (10% x £159) x 52.14 = £19,897 

 

Oedran 11-15 = 19 o blant x (10% x £179.78) x 52.14 = £17,810 

 

Oedran 16+ = 5 o blant x (10% x £218.16) x 52.14 = £5,687 

 

Y gost flynyddol ychwanegol ar gyfer Gofalwyr Maeth cyfredol y Cyngor fyddai £51,606. 

 

  

 

Rydym yn talu £790 yr wythnos ar gyfartaledd am leoliad gydag Asiantaeth Faethu 

Annibynnol. 

 

Rydym yn talu £256 yr wythnos ar gyfartaledd am leoliad gyda Gofalwyr Maeth y 

Cyngor. 

 

Yr arbedion drwy ddarparu Gofalwyr Maeth ein hunain ar gyfartaledd ydi £534 fesul 

lleoliad, fesul wythnos.  

 

 

Petai 6 o blant yn trosglwyddo o leoliad gydag Asiantaeth Faethu Annibynnol bob 

blwyddyn: 

 

Arbedion fesul blwyddyn = (nifer y plant sy’n trosglwyddo x yr arbediad fesul plentyn) – 

cost ychwanegol fesul plentyn sydd gyda Gofalwyr Maeth y Cyngor eisoes) 

 

= 6 o blant x (£534) x 52.14 o wythnosau - £51,606 

 

= £167,057 - £51,606 

 

= £115,451 y flwyddyn 

Disgownt y Dreth Gyngor 

Byddai rhoddi disgownt yn y Dreth Gyngor i Ofalwyr Maeth hefyd yn anogaeth gref iddynt 

faethu i’r Cyngor. Mae Awdurdodau Lleol eraill wedi cychwyn cynnig hyn.  

 

Ar hyn o bryd, mae 42 o aelwydydd Gofalwyr Maeth yn yr Awdurdod Lleol (a chyfanswm 0 

75 o Rieni Maeth rhwng y 42 aelwyd). Mae’r ffigyrau canlynol yn seiliedig ar gynnig 

gostyngiadau o 25%, 50% a 100% yn y Dreth Gyngor ac yn edrych ar yr arbedion fel petai 

6 o blant yn trosglwyddo i Ofalwyr Maeth yr Awdurdod Lleol o asiantaethau preifat: 

 

Byddai rhoi disgownt o 25% i bob aelwyd Gofalwyr Maeth (ar ben y cynnydd uchod o 

10%) yn golygu colled incwm i’r Cyngor o £12,405 y flwyddyn yn seiliedig ar y gwaith 

manwl a wnaed gan Dîm Refeniw a Budd-daliadau.  

 

Byddai hyn yn gostwng ffigwr yr arbedion i £103,046 y flwyddyn yn seiliedig ar 6 o blant 

yn trosglwyddo.  

 

Byddai rhoi gostyngiad o 50% i bob aelwyd  Gofalwyr Maeth (ar ben y cynnydd uchod o 

10%) yn golygu colled incwm i’r Cyngor o £24,801 y flwyddyn yn seiliedig ar y gwaith 

manwl a wnaed gan Dîm Refeniw a Budd-daliadau. 

 

Byddai hyn yn gostwng ffigwr yr arbedion i £90,641 y flwyddyn yn seiliedig ar 6 o blant 

yn trosglwyddo. 

 

Byddai rhoi gostyngiad o 100% i bob aelwyd  Gofalwyr Maeth (ar ben y cynnydd uchod o 

10%) yn golygu colled incwm i’r Cyngor o £49,620 y flwyddyn yn seiliedig ar y gwaith 

manwl a wnaed gan Dîm Refeniw a Budd-daliadau.  

 

Byddai hyn yn gostwng ffigwr yr arbedion i £65,831 y flwyddyn yn seiliedig ar 6 o blant 

yn trosglwyddo. 

 

Byddai unrhyw ddisgownt y cytunir arno yn golygu newid i Bolisi Eithrio’r Dreth Gyngor y 

Cyngor sydd wedi’i gymeradwyo yn unol ag Adran 13(1) (c) Deddf Cyllid Llywodraeth Leol 

1992. Wrth gymeradwyo’r Polisi Eithrio’r Dreth Gyngor fe ddirprwyodd y Cyngor Sir y pŵer 

i’r Pwyllgor Gwaith i allu diddymu, ail-ddechrau neu ddiwygio’r Polisi. Ystyrir y newid hwn 

yn ddiwygiad i’r polisi.  

 

Penderfynodd y Cyngor hefyd i ddirprwyo’r penderfyniad i benderfynu ar geisiadau a 

wnaed o dan Adran 13 (1) (c) Deddf Cyllid Llywodraeth leol 1992 i’r Pennaeth Gwasanaeth 

(Adnoddau) / Swyddog Adran 151. Byddai felly’n benderfyniad i’r swyddog dirprwyedig i 

awdurdodi’r disgownt i’r Gofalwyr Maeth unigol.   

 

Byddai’n rhaid i’r gost o’r opsiwn a ddewisir gael ei thalu gan y Cyngor a bydd angen 

trosglwyddiad cyllideb o’r Gwasanaethau Plant a Theuluoedd i’r Gyllideb Eithrio Talid 

Disgresiwn.  

 

Cerdyn Aelodaeth am ddim i ddefnyddio Gwasanaethau Hamdden Ynys Môn 

Mae hyn eisoes wedi’i gynnig ac mae nifer o Ofalwyr Maeth yr Awdurdod Lleol wedi 

manteisio arno yn ystod yr haf. Mae’n rhoi mynediad i Ofalwyr Maeth a phlant sy’n derbyn 

gofal i weithgareddau hamdden a chwaraeon mewn unrhyw un o’r canolfannau hamdden 

ar yr ynys am bris gostyngol. Fel aelodau, gallant hefyd fanteisio ar gynigion eraill, megis 

sesiynau nofio am ddim i deuluoedd. Ynghyd â sicrhau arbedion, mae hyn hefyd yn 

hyrwyddo iechyd a lles Gofalwyr Maeth a’r plant y maent yn gofalu amdanynt. Mae’r 

cerdyn yn ddilys am 12 mis a bydd adolygiad o’r cynnig yn ystod haf 2019. Hyd yma, mae 

38 o Ofalwyr Maeth wedi derbyn cerdyn aelodaeth. 

 

O ran costau, byddai rhoi Cerdyn Aelodaeth Hamdden am ddim i bob Gofalwr Maeth yn 

golygu’r golled isod (yn fras) o ran incwm: 

 

= (Cost y Cerdyn x Nifer y Gofalwyr Maeth) + (Disgownt fesul sesiwn x nifer y sesiynau a 

fynychir gan Ofalwyr Maeth) 

 

= (£20 x £75) + disgownt ar sesiynau 

 

= £1,500 y flwyddyn + disgownt ar sesiynau 

 

Ychydig iawn o effaith gâi hyn ar yr incwm gwirioneddol i’r Cyngor oherwydd nid oedd gan 

nifer o’r Gofalwyr Maeth gerdyn aelodaeth cyn y cynnig hwn ond gall hefyd fod yn fodd o 

annog pobl i wario yn y canolfannau hamdden – yn y caffis a’r canolfannau’n gyffredinol. 

 

Tocyn Parcio am ddim ym Meysydd Parcio’r Cyngor 

Cynnig arall a allai fod yn atyniadol i Ofalwyr Maeth fyddai rhoi tocyn parcio am ddim ar 

gyfer meysydd parcio’r Cyngor i bob un o Ofalwyr Maeth yr Awdurdod Lleol. Isod, ceir 

dadansoddiad o’r costau, yn seiliedig ar y gost flynyddol o £170 am docyn parcio gyda’r 

Cyngor: 

 

Byddai rhoi Tocyn Parcio’r Cyngor am ddim i bob Gofalwr Maeth yn golygu colli incwm 

fel a ganlyn (yn fras): 

= Cost y Tocyn x Nifer y Gofalwyr Maeth 

 

= £170 x 75 

 

= £12,750 y flwyddyn 

 

Ychydig iawn o effaith gâi hynny ar incwm gwirioneddol i’r Cyngor oherwydd hyd y 

gwyddom, nid oes gan lawer o’r Gofalwyr Maeth gofyn parcio gyda’r Cyngor ar hyn o bryd. 

 

Buddion Ychwanegol ar gyfer Gofalwyr Maeth (gan gynnwys y rheiny sy’n 

trosglwyddo o’r sector preifat) 

 

Byddai’r holl fuddion ychwanegol a amlinellir yn y papur hwn ar gael i’n Gofalwyr Maeth 

cyfredol sydd â chontract gyda’r Cyngor. Byddai unrhyw Ofalwyr Maeth sydd â chontract 

gydag asiantaethau preifat ar hyn o bryd ac a fyddai’n penderfynu maethu’n uniongyrchol 

i’r Cyngor, hefyd yn elwa. 

 

Byddai’r pecyn cyfan, gan ddibynnu ar ei gynnwys, yn cynnig yr anogaeth ariannol 

ganlynol bob blwyddyn: 

 

 Cynnydd yn y Lwfans Maethu – cynnydd blynyddol o £1,335 fesul plentyn; 

 Disgownt yn y Dreth Gyngor – 25% yn arwain at arbediad o £295 y flwyddyn i bob 

aelwyd, 50% at arbediad o £590 a 100% at arbediad o £1,180; 

 Cerdyn Aelodaeth am ddim ar gyfer y Gwasanaethau Hamdden – budd o £20 y 

flwyddyn 

 Tocyn i barcio am ddim ym meysydd parcio’r Cyngor – budd o £170 y flwyddyn 

 

Mae’r pecyn cyfan werth o leiaf £1,820 y flwyddyn (a fyddai’n cynyddu gyda phob plentyn 

ychwanegol, nifer y ceir ar yr aelwyd ac yn dibynnu ar faint o ostyngiad Treth Gyngor a 

gynigir). 

 

Argymhellion 

 

 Gofynnir i’r Pwyllgor Gwaith gytuno i’r Gwasanaethau Plant a Theuluoedd i gynnig 

pecyn mwy atyniadol i Ofalwyr Maeth yr Awdurdod Lleol. Bydd y pecyn yn cynnwys: 

 

i. cynnydd o 10% yn y Lwfans Maethu; 

ii. 50% o ddisgownt Treth Gyngor; 

iii. awdurdodi diwygiad i Bolisi Eithrio’r Dreth Gyngor er mwyn adlewyrchu’r disgownt 

a ganiateir i Ofalwyr Maeth;  

iv. cardiau Aelodaeth am ddim ar gyfer y Gwasanaethau Hamdden yn Ynys Môn; 

v. tocyn i barcio am ddim ym meysydd parcio’r Cyngor;  

vi. awdurdodi’r trosglwyddiad angenrheidiol o gyllideb o’r Gwasanaethau Plant a 

Theuluoedd er mwyn talu costau’r buddion ychwanegol sy’n disgyn ar gyllidebau 

gwasanaethau eraill.     

 

 

B – Pa opsiynau eraill wnaethoch chi eu hystyried a beth oedd eich rhesymau dros 

eu gwrthod ac/neu ddewis yr opsiwn hwn?  

 

Gofalwyr Maeth Cyflogedig 

Rydym wedi ystyried cyflogi Gofalwyr Maeth ond wedi ymchwilio i hyn a edrych ar 

lwyddiant Awdurdodau Lleol eraill, ni fyddai hwn yn opsiwn ariannol hyfyw. Ystyriwyd hyn 

ar gyfer Gofal Maeth sy’n edrych ar ôl plant heriol ac sydd â’r lefel uchaf o sgiliau ac sy’n 

derbyn y taliadau uchaf. O’r herwydd, ni argymhellir cael Gofalwyr Maeth cyflogedig.  

 

Ceir ar Brydles 

Rydym hefyd wedi ystyried cynnig Ceir ar Brydles i Ofalwyr Maeth. Wedi derbyn 

dyfynbrisiau gan gwmni prydlesu ceir, dengys ffigyrau y byddai darparu ceir ar brydles i 

Ofalwyr Maeth yn costio oddeutu £2,653.56 fesul car bob blwyddyn. Petai’r cyfan o’r 

Gofalwyr Maeth yn manteisio ar y cynnig hwn, byddai’n costio oddeutu £111,449.52 y 

flwyddyn i’r Cyngor ac ni fyddai hynny’n opsiwn cost-effeithlon. 

 

Hefyd, byddai goblygiadau treth i Ofalwyr Maeth oherwydd byddai cost y car ar brydles yn 

‘fudd-o-fath’ ac efallai na fyddai’n ariannol hyfyw iddynt. 

 

Rydym wrthi’n adolygu faint mae ein Gofalwyr Maeth yn ei wario ar deithio er mwyn gweld 

a fyddai hyn yn gymwys dan delerau’r contract. Rydym wedi edrych i mewn i rai achosion 

ble mae Gofalwyr Maeth penodol yn hawlio am nifer uchel o filltiroedd ond hyd yn oed 

wedyn, mae’r gost o ddarparu car ar brydles yn uwch na’r ceisiadau am gostau teithio ac ni 

fyddai’n arwain at unrhyw arbedion. O’r herwydd, ni argymhellir darparu ceir ar brydles ar 

gyfer Gofalwyr Maeth. 

 

 

C – Am ba reswm y mae hwn yn benderfyniad i’r Pwyllgor Gwaith? 

Mae angen cymeradwyaeth y Pwyllgor Gwaith oherwydd mae rhai goblygiadau cost 

ynghlwm wrth y cynnig. Fodd bynnag, dylai’r costau hyn arwain at arbedion yn y tymor hwy 

oherwydd wrth ddenu mwy o Ofalwyr Maeth, bydd mwy o blant yn cael eu lleoli gyda 

Gofalwyr Maeth yr Awdurdod Lleol yn hytrach na gyda Gofalwyr Maeth preifat. 

 
 

CH – A yw’r penderfyniad hwn yn gyson â’r polisi a gymeradwywyd gan y Cyngor 

llawn? 

Ydi 

 
 

D – A yw’r penderfyniad hwn o fewn y gyllideb a gymeradwywyd gan y Cyngor? 

Ydi 

 
                                                                   

                         

DD – Gyda phwy wnaethoch chi ymgynghori?  Beth oedd eu sylwadau? 

1 Prif Weithredwr / Uwch Dim 
Arweinyddiaeth (UDA) 
(mandadol) 

Cymeradwywyd hyn gan yr UDA ar 22 Hydref 
2018. 

2 

 

Cyllid / Adran 151 
(mandadol) 

Fel yr uchod. 

3 Cyfreithiol / Swyddog Monitro 
(mandadol)  
 

Mae’r Swyddog Monitro a Chyfreithiwr 
Contractau wedi cael eu ymgynghori ac mae eu 
sylwadau nhw wedi cael eu hadeiladu i fewn i’r 
adroddiad yma.  

4 Adnoddau Dynol (AD) d/b 

5 Eiddo d/b 

6 Technoleg Gwybodaeth 
Cyfathrebu (TGCh) 

d/b 

7 Caffael d/b 

8 Sgriwtini  d/b 

8 Aelodau Lleol d/b 

9 Unrhyw gyrff allanol eraill d/b 

 
 

E – Risgiau ac unrhyw gamau lliniaru (os yn berthnasol)  

1 Economaidd d/b 

2 Gwrthdlodi d/b 

3 Trosedd ac Anhrefn d/b 

4 Amgylcheddol d/b 

5 Cydraddoldebau d/b 

6 Cytundebau Canlyniad d/b 

7 Arall d/b 

F - Atodiadau: 

d/b 

 
 

FF - Papurau Cefndir (cysylltwch os gwelwch yn dda gydag awdur yr Adroddiad am 

unrhyw wybodaeth bellach): 

 

 

 
 


